Nafarroako Parlamentuko Mahaiak, 2014ko ekainaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, osasun-garraioaren arloan Nafarroako DYA elkartea ematen ari zen zenbait zerbitzu bertan behera utzi izanari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2014ko ekainaren 9an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Víctor Rubio Martínezek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Lehendakaritza, Justizia eta Barneko kontseilari Javier Morrás Iturmendi jaunak Osoko Bilkuran ahoz erantzun dezan:

Nafarroako DYA elkarteak iragarri du bertan behera utziko dituela osasun-garraioaren arloan orain arte ematen zituen zenbait zerbitzu. Gauzak horrela, parlamentari honek jakin nahi du ea Nafarroako Gobernuak zer uste duen ondokoei buruz:

• Zure gobernuak urraketarik egin al du hitzarmena gaurkotzeari dagokionez, edo ordaindu gabe al dauka hitzartutako zenbatekorik, elkarte hori halako erabaki larria hartzera eraman duenik?

• Zure gobernuak nola zuzenduko du erabaki horrek ekar dezakeen kalte larria?

• Egungo osasun-garraioko sistema berraztertzeko asmorik ba al du?

Iruñean, 2014ko ekainaren 3an

Foru parlamentaria: Víctor Rubio Martínez

